
                                                              ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒՆԻՍԻ 5-Ի N 697-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
 ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ


1. Կարգավորման ենթակա ոլորտի կամ խնդրի սահմանումը. 
Կառավարության 26.04.2016թ. N 736-Ա որոշմամբ ստեղծվել է Պաշտպանության նախարարության «Մայր Հայաստան» ռազմական պատմության թանգարան» պետական հիմնարկը, որի գործունեության առարկան են հանդիսանում հայոց ռազմական արվեստի, ճակատամարտերի, ռազմական պատմության վերաբերյալ ցուցադրական նյութերի համալրումը, հաշվառումը, ուսումնասիրումը, պահպանումը և թանգարանային ցուցադրման եղանակով հանրությանը ներկայացնելը, թանգարանի մշտական և ժամանակավոր պահպանությանը հանձնված նմուշների, թանգարանային այլ ցուցանմուշների հաշվառումն ու պահպանումը, թանգարանային առարկաների և թանգարանային հավաքածուների մշտական ու ժամանակավոր հանրային ցուցադրումը և այլն: 
Այնուհետև, Կառավարության 05.06.2025 թվականին ընդունվել է N 697-Ա որոշումը, որով նախատեսվել է «Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը միացման ձևով վերակազմակերպել «Հայաստանի պատմության թանգարան» պետական ոչ առևտրային կազմակերպությանը, ստեղծել «Մայր Հայաստան» ռազմական պատմության թանգարան» մասնաճյուղ, ինչպես նաև դրույթներ են նախատեսվել գույք հետ վերցնելու և ամրացնելու, անհատույց օգտագործման իրավունքով գույք հատկացնելու վերաբերյալ:
Նշված որոշումը թեև կարգավորում է «Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկի վերակազմակերպմանն առնչվող հարցերը, սակայն հաշվի առնելով այն, որ որպես վերակազմակերպման եղանակ ընտրվել է անմիջապես միացման ձևով վերակազմակերպումը,  վերակազմակերպման գրանցման գործընթացի անխոչընդոտ կազմակերպման համար անհրաժեշտ լրացուցիչ լուծումներ սահմանելու անհրաժեշտություն է առկա: Մասնավորապես, անհրաժեշտ է հստակեցնել նույն որոշմամբ «Մայր Հայաստան» ռազմական պատմության թանգարան» պետական հիմնարկը պետական ոչ առևտրային կազմակերպության վերակազմավորելու հարցը, այնուհետև հստակեցնել այն միացման ձևով «Հայաստանի պատմության թանգարան» պետական ոչ առևտրային կազմակերպությանը վերակազմակերպելու, «Մայր Հայաստան» ռազմական պատմության թանգարան» մասնաճյուղ ստեղծելու հարցերը: Նշվածի անհրաժեշտությունը բխում է նաև «Պետական ոչ առևտրային կազմակերպությունների մասին» օրենքի 9-րդ հոդվածի 1-ին մասի կարգավորումներից:

2. Առկա իրավիճակը և իրավական ակտի ընդունման անհրաժեշտությունը.
[bookmark: _GoBack]Որոշման նախագծի ընդունումը պայմանավորված է ՀՀ պաշտպանության նախարարության ենթակայությամբ պետական հիմնարկի կարգավիճակով գործող թանգարանի վերակազմակերպման գործընթացը պատշաճ կերպով ապահովելու անհրաժեշտությամբ:

3. Կարգավորման նպատակը, ակնկալվող արդյունքը.
Նախագծի ընդունման արդյունքում առավել կհստակեցվեն ՀՀ պաշտպանության նախարարության ենթակայությամբ պետական հիմնարկի կարգավիճակով գործող «Մայր Հայաստան» ռազմական պատմության թանգարան»-ի վերակազմակերպման գործընթացը կանոնակարգող դրույթները: 

4. Նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է Արդարադատության նախարարության կողմից:

5. Նախագծի ընդունման  կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ Հայաստանի Հանրապետության պետական  բյուջեի եկամուտներում և ծախսերում փոփոխություններ չեն նախատեսվում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագիծը բխում է Կառավարության 2021-2026թթ. ծրագրի «4.9 Մշակույթ» բաժնի 1-ին կետի պահանջների ապահովման հետ, ի դեմս՝ հայկական պատմամշակութային ժառանգության (նյութական և ոչ նյութական) պահպանության, ուսումնասիրության, օգտագործման և հանրայնացման շարունակականության ապահովման:   

